
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

গল্পকল্প



 গড। ব্রহ্মা, তুমি অতি কুচক্রী মাননুষ উৎসন্নে যেতে বসেছে, তবু তুমি নিশ্চিন্ত থাকবে? কিছুই করবে না?

 ব্রহ্মা। তোমরাই বা কি করছ? ব্যস্ত হও কেন, অনন্ত কাল তো সামনে প’ড়ে আছে। মানুষ নানারকম সুকর্ম— কুকর্ম ক’রে ফলাফল পরীক্ষা করছে, কিসে তার সব চেয়ে বেশী লাভ হয় তাই খুঁজছে। যখন সে পরম স্বার্থসিদ্ধির উপায় আবিষ্কার করতে পারবে তখন মানবসমাজে শান্তি আসবে। যত দিন তা না পারবে তত দিন মারামারি কাটাকাটি চলবে।

 গড। তবে তুমিও ফ্রি উইল মান?

 ব্রহ্মা। খেপেছ!

 নারদ তাঁর কচ্ছপী বীণায় ঝংকার তুলে বললেন, ঈশ্বরঃ সর্বভূতানাং হৃদ্দেশেহর্জূন তিষ্ঠতি, ভ্রাময়ন্ সর্বভুতানি যন্ত্রারূঢ়ানি মারয়া—হে অর্জুন, ঈশ্বর সকল প্রাণীর হদয়ে আছেন এবং ভেলকি লাগিয়ে তাদের চরকিতে চড়িয়ে ঘোরাচ্ছেন।

 সেণ্ট পিটার বললেন, আমাদের প্রভু প্রেমময়, পরম কারণিক, সর্বশক্তিমান—

 নারদ। কিন্তু শয়তানকে জব্দ করতে পারেন না।

 পীর। আল্লা মেহেরবান, তাঁর মতলব খুঁজতে গেলে গুনাহ্ হয়। আল্লার রিয়াসতে কুছ ভি বুরা কাম হয় না।


 ব্রহ্মা। শোন গড ভাই —মানুষ নিজে যখন প্রেমময়

